
ᐱᔪᓐᓇᐅᑎᑦ 
ᑐᓴᖅᑎᑕᐅᔪᓐᓇᕐᓗᑎᑦ

ᐱᔪᓐᓇᐅᑎᑦ 
ᓴᐳᒻᒥᔭᐅᔪᓐᓇᕐᓗᑎᑦ

ᐱᔪᓐᓇᐅᑎᑦ 
ᐃᓚᐅᔪᓐᓇᕐᓗᑎᑦ

ᐱᔪᓐᓇᐅᑎᑦ ᐱᕋᔭᒍᑕᐅᔪᓄᑦ
ᐊᑭᓕᖅᑕᐅᔪᓐᓇᕐᓗᑎᑦ

ᐱᔪᓐᓇᐅᑎᑦ ᓈᒻᒪᓐᖏᑦᑐᒥᒃ
ᑐᓴᕐᑎᑦᑎᔪᓐᓇᕐᓗᑎᑦ

ᑭᓲᕙ ᐱᓂᕐᓗᒃᕕᕕᓂᖅ ᐱᓪᓗᒍ 
ᐊᑭᓕᕆᐊᓕᑦ? 
ᐅᓇ ᐱᓂᕐᓗᒃᕕᕕᓂᖅ ᐱᓪᓗᒍ ᐊᑭᓕᖅᓱᐃᓂᖅ ᐱᑕᖃᕆᐊᖃᖅᑐᖅ ᐅᓇ 
ᐱᕋᔭᒃᓯᒪᔪᖅ ᐊᑭᓖᒋᐊᖃᖅᑐᖅ ᐱᓂᕐᓗᒃᑕᒥᖕᓄᑦ ᑮᓇᐅᔭᓂᒃ ᐊᓯᐅᔨᔪᕐᒧᑦ 
ᐱᔾᔪᑎᒋᓪᓗᒍ ᐱᓂᕐᓗᒃᑕᐅᔪᖅ ᐊᒃᓱᕈᖅᑎᑕᐅᓂᖓᓄ ᐱᕋᔭᒃᑐᖅ 
ᐱᕋᔭᒍᑖᓄᑦ. ᐱᓂᕐᓗᒃᕕᕕᓂᖅ ᐱᓪᓗᒍ ᐊᑭᓕᖅᓱᐃᓂᖅ ᐊᑐᕈᓐᓇᖅᑐᖅ 
ᑭᓯᐊᓂ ᐊᓯᐅᔨᔪᓄᑦ ᑮᓇᐅᔭᓂᒃ ᑎᑭᓐᓇᓱᖕᓂᖓᓄᑦ ᐱᕋᔭᒃᓯᒪᔪᖅ 
ᐃᖃᖅᑐᐃᕕᖕᒥᑦ ᖃᓄᐃᓕᔭᐅᓂᒃᓴᖓᓄᑦ. 

ᐅᓇ ᐱᓂᕐᓗᒃᑕᐅᔪᖅ 
ᐱᔪᓐᓇᐅᑎᖃᖅᑐᖅ! 
ᐅᓇ ᑲᓇᑕᒥ ᐱᓂᕐᓗᒃᑕᐅᓯᒪᔪᑦ ᐱᔪᓐᓇᐅᑎᖃᕐᓂᖏᓐᓄᑦ ᒪᓕᒐᖅ 
ᐊᑐᖅᑕᐅᓕᓚᐅᖅᑐᖅ ᔪᓚᐃ 23, 2015. ᐅᓇ ᐱᖁᔭᕐᔪᐊᖅ ᑕᒪᐃᓐᓂᒃ 
ᐱᓂᕐᓗᒃᑕᐅᓯᒪᔪᓂᒃ ᐱᔪᓐᓇᕐᓂᖃᕐᑎᑦᑎᔪᖅ ᐃᖃᖅᑐᐃᕕᖕᒥ 
ᐃᓱᒪᓕᐅᕈᑎᒋᔪᓐᓇᕐᓗᒋᑦ ᐱᓂᕐᓗᒃᕕᕕᓂᖅ ᐱᓪᓗᒍ ᐊᑭᓕᖅᓱᐃᓂᖅ  
ᐃᓱᒪᓕᐊᕆᓂᐊᕐᓗᓂ ᐱᕋᔭᒃᓯᒪᔪᖅ ᖃᓄᐃᓕᔭᐅᔾᔪᑎᒃᓴᖏᓐᓄᑦ 
ᐃᖃᖅᑐᐃᕕᖕᒥᑦ. ᑕᐃᒪᓗ ᐱᕋᔭᒃᓯᒪᔪᖅ ᐊᑭᓖᓐᖏᒃᑯᓂ 
ᐱᓂᕐᓗᒃᕕᕕᓂᕐᒥᓄᑦ ᐊᑭᓕᕆᐊᓕᖕᓂᒃ, ᐱᓂᕐᓗᒃᑕᐅᓯᒪᔪᖅ 
ᐱᔪᓐᓇᐅᑎᖃᖅᑐᖅ ᐳᖅᑐᓂᖅᓴᓕᐊᕈᑎᓗᒍ ᐱᓂᕐᓗᒃᕕᕕᓂᖅ ᐱᓪᓗᒍ 
ᐊᑭᓕᖅᓱᐃᓂᖅ ᑖᒃᑯᓄᖓ ᓄᓇᒥᖕᓂ ᐃᖃᖅᑐᐃᕕᒃᑯᑦ ᐊᒻᒪᓗ ᕿᒥᕐᓗᓂ 
ᒪᓕᒃᑕᐅᔭᕆᐊᖃᕐᓂᐊᖅᑐᒥᒃ ᑕᐃᒪᓗ ᐋᕿᒃᑕᐅᓯᒪᖕᒪᑦ ᑕᒪᐅᓐᓇ 
ᐃᖃᖅᑐᐃᕕᒃᑎᒍᑦ.  

ᐊᑭᓕᐅᑎᒋᔪᓐᓇᖅᑐᑦ ᐱᓂᕐᓗᒃᕕᕕᓂᖅ 
ᐱᓪᓗᒍ ᐊᑭᓕᖅᓲᑎᑎᒍᑦ
ᐱᓂᕐᓗᒃᕕᕕᓂᖅ ᐱᓪᓗᒍ ᐊᑭᓕᖅᓱᐃᓂᖅ ᖃᑦᓯᑖᓚᐅᓂᖓ ᐱᔭᕐᓂᖅᑐᖅ 
ᐋᕿᒋᐊᒃᓴᖓ ᐊᒻᒪᓗ ᐊᐃᕙᐅᑕᐅᔪᓐᓇᓗᐊᕋᓂ. ᐅᓇ ᐆᒃᑑᑎᒋᓪᓗᒍ, 
ᐱᓇᓱᐊᕈᓯᕐᓄᑦ ᒪᕐᕉᖕᓄᑦ ᐊᑭᓕᖅᑕᐅᓐᖏᑦᑐᓐᓇᕐᒪᑦ ᐃᖅᑲᓇᐃᔮᕐᒥᓂᑦ 
ᐋᓐᓂᖅᑕᐅᓯᒪᓂᓂ ᐱᔾᔪᑎᒋᓪᓗᒍ ᓇᓗᓇᐃᖅᓯᔾᔪᑎᒋᔪᓐᓇᖅᑐᑦ 
ᐊᑭᓕᖅᑕᐅᔾᔪᑎᖓᑕ ᑕᕐᕋᖏᓐᓂᒃ ᐊᒻᒪᓗ ᑕᑕᑎᖅᓯᒪᔪᑦ 
ᐃᖅᑲᓇᐃᔭᕆᐊᖃᖅᓯᒪᔾᔮᓐᖏᓂᖓᓂᒃ. ᐅᑯᐊ ᐃᓇᖏᖅᑕᐅᔪᓐᓇᖅᑐᑦ 

ᐊᑭᓕᐅᑎᒃᓴᑦ ᐊᓯᐅᑐᐃᓐᓇᖅᑐᑦ ᐅᒡᕙᓘᓐᓃᑦ ᑎᒍᔭᐅᑐᐃᓐᓇᖅᑐᑦ 
ᑕᒪᒃᑯᐊᓗ ᓇᓗᓇᐃᕈᓐᓇᖅᑐᑦ ᓂᐅᕕᕐᕕᖕᒥᑦ ᓂᐅᕕᐅᑎᕕᓂᕐᓂᒃ 
ᓇᓕᖃᖓ ᐅᒡᕙᓘᓐᓃᑦ ᖃᑦᓯᑖᓚᐅᓇᔭᖅᑐᓂᒃ ᑎᑎᕋᖅᓯᒪᔪᑦ 
ᐃᓇᒌᖅᓯᔾᔪᑕᐅᓂᐊᖅᑐᓄᑦ.   

ᐃᖃᖅᑐᐃᔨ ᑎᓕᓯᒍᓐᓇᖅᑐᖅ ᐱᓂᕐᓗᕕᕕᓂᖅ ᐱᓪᓗᒍ ᐊᑭᓕᕆᐊᓕᖕᓂᒃ 
ᐊᑭᓕᐅᑎᒋᓂᐊᖅᑐᑦ ᐱᓂᕐᓗᒃᑕᐅᓯᒪᔪᖅ ᑮᓇᐅᔭᕐᓂᒃ ᐊᓯᐅᔨᓂᖓ 
ᐅᑯᑎᒍᑦ:

•	�ᓱᕋᑦᑎᔭᐅᓂᖓ ᐊᒻᒪᓗ ᐊᓯᐅᓂᖓ ᐱᖁᑎ ᑖᒃᑯᓇᖓᑦ 
ᐱᔾᔪᑎᒋᓪᓗᒋᑦ ᐱᕋᔭᒍᑕᐅᔪᖅ;

•	�ᑎᒥᖓ ᐋᓐᓂᖅᑕᐅᑎᓪᓗᒍ ᐅᒡᕙᓘᓐᓃᑦ 
ᐃᓱᒪᖃᑦᓯᐊᕈᓐᓃᖅᑎᑕᐅᑎᓪᓗᒍ ᐱᕋᔭᒍᑕᐅᔪᒥᑦ 
ᐃᓚᒋᔭᐅᕗᖅ ᑮᓇᐅᔭᓕᐊᖏᓐᓂᒃ ᐊᓯᐅᔨᔪᑦ ᐅᒡᕙᓘᓐᓃᑦ 
ᐃᑲᔫᑕᐅᖃᑦᑕᖅᑐᓂᒃ;

•	�ᐊᑭᑐᓗᐊᓐᖏᑦᑐᓂᒃ ᐊᑭᓕᖅᑑᑎᑦ 
ᐊᖕᖏᕐᕋᕆᓚᐅᑲᖕᓂᐊᖅᑕᖓᓂ, ᓅᑕᐅᓂᖓ, ᓂᕿᖏ, 
ᐸᐃᕆᕕᒃ ᐊᒻᒪᓗ ᐃᖏᕐᕋᔾᔪᑎᑦ ᐱᔾᔪᑎᒋᓪᓗᒍ ᐊᐃᐸᖓ, 
ᓄᓕᐊᖓ, ᓄᑕᕋᖓ ᐅᒡᕙᓘᓐᓃᑦ ᐊᓯᐊ ᐃᓄᒃ ᓅᓕᖅᑐᑦ 
ᑕᒡᕙᖓ ᐱᕋᔭᒃᓯᒪᔪᖅ ᐃᒡᓗᖓᓂᑦ ᐱᔾᔪᑎᒋᓪᓗᒍ 
ᐋᓐᓂᖅᑕᐅᓯᒪᒐᒥ ᐅᒡᕙᓘᓐᓃᑦ ᑲᑉᐱᐊᓈᖅᑕᐅᒐᒥ 
ᐱᕋᔭᒃᓯᒪᔪᒥᑦ;

•	�ᐋᕿᑦᑎᐊᕆᐊᑲᓐᓂᕆᐊᖃᓕᖅᑎᓪᓗᒍ ᐱᓂᕐᓗᒃᑕᐅᓯᒪᔪᖅ 
ᑭᓇᐅᓂᖓᒍ ᐅᒡᕙᓘᓐᓃᑦ ᑮᓇᐅᔭᓕᐅᕈᓐᓇᓚᐅᕐᓂᖓ 
ᐱᔾᔪᑎᒋᓪᓗᒍ ᑎᒡᓕᕕᐅᓯᒪᒐᒥ ᐅᒡᕙᓘᓐᓃᑦ ᐊᑎᖓ 
ᐱᔭᐅᓯᒪᓂᖓᓄᑦ ᐊᑐᖅᑕᐅᓪᓗᓂ ᐊᓯᒥᓂᑦ;

•	�ᐊᑭᖏᑦ ᑖᓐᓇ ᐱᓂᕐᓗᒃᑕᐅᓯᒪᔪᖅ ᐊᖕᖏᖅᓯᒪᑎᓐᓇᒍ 
ᑐᓴᒐᒃᓴᓄᐊᖅᑕᐅᓯᒪᔪᑦ ᐊᓯᒥᖕᓄᑦ ᑐᕌᓐᖏᑦᑐᓂᒃ ᐊᔾᔨᖑᐊᓂᒃ 
ᐃᒻᒥᓄᑦ ᐊᒃᑑᑎᖃᖅᑐᑦ ᐅᑯᐊᓗ ᐊᔾᔨᖑᐊᑦ ᐲᖅᑕᐅᖁᓪᓗᒋᑦ 
ᖃᕆᓴᐅᔭᕐᕕᖕᓂᑦ ᐃᑭᐊᕿᕕᖕᓂ ᐅᒡᕙᓘᓐᓃᑦ ᑖᒃᑯᑎᒍᑦ 
ᐅᖃᓘᑎᕋᓛᑦ.

ᐱᓂᕐᓗᒃᕕᕕᓂᖅ ᐱᓪᓗᒍ ᐊᑭᓕᖅᑐᐃᓂᖅ ᐊᑐᖅᑕᐅᔪᓐᓇᓐᖏᑦᑐᖅ 
ᐋᓂᐊᓄᑦ ᐊᒻᒪᓗ ᐊᒃᓱᕉᑎᖃᖅᑐᓄᑦ, ᐃᓱᒫᓗᑎᖃᖅᑐᓄᑦ, 
ᐅᒡᕙᓘᓐᓃᑦ ᐊᓯᖏᓐᓂᒃ ᐋᓂᖅᓯᔾᔪᑕᐅᔪᓕ ᐅᑯᐊᓕ ᑭᓯᐊᓂ 
ᖃᐅᔨᔭᐅᓇᓱᑦᑎᐊᕈᓐᓇᖅᑐᑦ ᓄᓇᓕᖕᓂ ᐃᖃᖅᑐᖅᑕᐅᔪᑎᒍᑦ.  

ᐱᓂᕐᓗᒃᕕᕕᓂᖅ ᐱᓪᓗᒍ ᐊᑭᓕᖅᓱᐃᓂᖅ 

ᐱᓂᕐᓗᒃᑕᐅᓯᒪᔪᖅ ᐱᔪᓐᓇᐅᑎᖃᖅᑐᑦ  ᑲᓇᑕᒥ



ᖃᓄᖅ ᐱᓂᕐᓘᑎᓄᑦ ᐊᑭᓕᖅᓱᐃᓂᖅ 
ᐊᑭᓕᖅᑕᐅᓲᖑᕙ?
ᐃᖃᖅᑐᐃᕕᒃ ᑎᓕᓯᔪᓐᓇᖅᑐᖅ ᑖᓐᓇ ᐱᕋᔭᒃᓯᒪᔪᖅ ᐊᑭᓖᓗᓂ 
ᐱᓂᕐᓘᑎᒥᓄᑦ ᐊᑭᓕᖅᑐᕆᐊᓕᖕᓂᒃ ᑕᒡᕗᖓᑲᐅᑎᒋ ᐱᓂᕐᓗᒃᓯᒪᔭᒥᓄᑦ 
ᐅᒡᕙᓘᓐᓃᑦ ᒐᕙᒪᒃᑯᑎᒍᑦ ᐋᕿᒃᑕᐅᓯᒪᔪᓂ ᑕᒪᑐᒧᖓ ᐱᔾᔪᑎᖃᖅᑐᓂᒃ. 
ᐃᖃᖅᑐᐃᕕᒃ ᑎᓕᓯᒍᓐᓇᖅᑐᖅ ᐱᕋᔭᒃᓯᒪᔪᖅ ᐊᑭᓖᖁᓗᒍ 
ᐱᓂᕐᓗᒍᑎᕕᓂᕐᒥᓄᑦ ᐃᕐᖐᓐᓇᖅ, ᐅᖃᖅᓯᒪᓗᓂ ᐅᓇ ᐅᓪᓗᖅ 
ᑎᑭᐅᑎᓚᐅᓐᖏᓂᖓᓂ, ᐃᓚᒋᖕᒥᓗᒍᓗ ᐊᑭᓕᖅᓲᑕᐅᓂᐊᖅᑐᑦ 
ᐋᕿᒃᓱᖅᓯᒪᔪᑦ. ᐅᓇ ᐃᖃᖅᑐᐃᕕᒃ ᑎᓕᓯᒍᓐᓇᕐᒥᔪᖅ ᐱᕋᔭᒃᓯᒪᔪᖅ 
ᐊᑭᓖᓗᓂ ᐱᓂᕐᓗᒃᕕᕕᓂᕐᒥᓄᑦ ᐊᑕᐅᓯᐅᓐᖏᑦᑐᒧᑦ ᐱᓂᕐᓗᒃᓯᒪᔭᒥᓄᑦ 
ᐊᒻᒪᓗ ᑎᓕᔭᐅᓗᓂ ᓇᓪᓕᐊᒃ ᓯᕗᓪᓕᐅᑎᓂᐊᕐᒪᖔᑦ.

ᑕᐃᒪᓗ ᐱᕋᔭᒃᓯᒪᔪᖅ ᐊᑭᓖᑕᐃᓕᒪᓕᖅᐸᑦ ᐱᓂᕐᓗᒍᑎᕕᓂᕐᒥᓄᖅ 
ᑖᓐᓇ ᐅᓪᓗᖅ ᑎᑭᐅᑎᓚᐅᖅᑎᓐᓇᒎᖅᓯᒪᔪᖅ ᐃᖃᖅᑐᐃᕕᖕᒥ 
ᑎᓕᓯᔾᔪᑕᐅᔪᖅ ᐅᒡᕙᓘᓐᓃᑦ ᑕᐃᒪ ᐱᕋᔭᒃᓯᒪᔪᖅ ᒪᓕᒍᓐᓇᓐᖏᑉᐸ 
ᐊᑭᓕᖅᑑᑎᒋᖁᔭᐅᔪᓂᒃ ᐋᕿᒃᑕᐅᓯᒪᔪᓂᑦ, ᐅᓇ ᐱᓂᕐᓗᐃᓯᒪᔪᖅ 
ᐃᖃᖅᑐᒐᒃᓴᖑᕐᓂᐊᖅᑐᖅ ᐊᒻᒪᓗ ᐊᑐᖅᑕᐅᓂᐊᖅᑐᑦ ᒪᓕᒐᐃᑦ 
ᒪᓕᒋᐊᖃᖅᑐᖅ ᐱᐅᓯᕆᔭᐅᔪᑦ ᐱᔭᐅᓇᓱᒡᓂᐊᕐᓗᑎᒃ ᐊᑭᓕᖅᓯᒪᓐᖏᑕᖏᑦ 
ᖃᑦᓯᑖᓚᐅᓂᖏ. ᐃᓚᖏᑦ ᑲᓇᑕᒥ ᐊᕕᒃᑐᖅᓯᒪᔪᓂ ᐊᒻᒪᓗ 
ᑎᐅᓕᑐᐊᓕᓂ ᐱᓂᕐᓗᒃᑕᐅᓯᒪᔪᓄᑦ ᐱᔨᑦᑎᕋᕐᑎᑦ ᐃᑲᔪᕈᓐᓇᖅᑐᖅ 
ᐱᓂᕐᓗᒃᑕᐅᓯᒪᔪᖅ ᐊᑭᓕᖅᑕᐅᓇᓱᒍᑎᖏᓐᓂᒃ ᐊᑭᓕᖅᑕᐅᒋᐊᖃᖅᖢᓂ 
ᐱᓂᕐᓗᒃᕕᕕᓂᖅ ᐱᓪᓗᒍ ᐊᑭᓕᖅᓱᐃᓂᕐᒧᑦ.

ᑎᑎᖃᖏᑦ ᑮᓇᐅᔭᓕᕆᔾᔪᑕᐅᔪᑦ 
ᐊᓯᐅᔨᔭᐅᔪᓂᒃ
ᐊᑑᑎᖃᖅᑐᖅ ᐱᓂᕐᓗᒃᑕᐅᓯᒪᔪᖅ ᑎᑎᕋᖅᐸᓪᓕᐊᓗᒋᑦ ᑮᓇᐅᔭᓂᒃ 
ᐊᓯᐅᔨᔭᑎᒃ ᐃᕐᖐᓐᓇᖅ ᐱᕋᔭᒃᑕᐅᑐᐊᕈᑎᒃ. ᐅᓇ ᐃᑲᔫᑎᓂᐊᖅᑐᖅ 
ᐅᖃᐅᓯᕆᑦᑎᐊᕐᓂᐊᕋᕕᒋᑦ ᐊᓯᐊᔨᔭᑎᑦ ᐅᓇ ᐱᕋᔭᒃᓯᒪᔪᖅ ᐃᖃᖅᑐᐃᕕᖕᒥ 
ᐱᓕᕆᐊᖑᓕᖅᑎᓪᓗᒍ. ᐃᓚᖏᑦ ᑎᑎᖃᑦ ᐊᑑᑎᖃᖅᑐᑦ ᐅᑯᐊ: 

•	�ᓇᓕᖃᖏᑦ ᐊᓯᐅᔪᑦ ᐅᒡᕙᓘᓐᓃᑦ ᓱᕋᒃᑕᐅᔪᑦ ᐱᖁᑎᑦ 
ᑭᓲᓂᖏᑦᑎᒍᑦ;

•	ᐊᑭᓕᖅᑕᐅᔪᒪᔾᔪᑎᑦᑎᒍᑦ ᑎᑎᖃᑦ;

•	�ᑮᓇᐅᔭᒃᓴᕕᑦ ᓇᓕᖃᖏᑦ ᐅᑯᐊᓗ ᑎᑎᕋᖅᓯᒪᔪᑦ 
ᐊᓯᐅᔨᓯᒪᓂᕐᓂᒃ ᑮᓇᐅᔭᓕᐊᕆᓇᔭᓚᐅᖅᑕᕐᓂᒃ ᓴᓇᓚᐅᕈᕕᑦ;

•	�ᐃᖅᑲᓇᐃᔭᕆᐊᖅᓯᒪᔾᔮᖏᓐᓂᕐᓄᑦ ᑕᑕᑎᖅᓯᒪᔪᖅ 
ᐃᖅᑲᓇᐃᔮᕐᓂᑦ ᐅᑯᐊ ᑎᑎᖃᑦ ᓇᓗᓇᐃᕈᑎᑦ ᑮᓇᐅᔭᓂᒃ 
ᐊᓯᐅᔨᓂᖓᓂᒃ;

•	�ᐊᑭᓕᒃᓴᐃᑦ ᖃᑦᓯᑖᓚᐅᓂᖏᑦ ᓴᓇᔭᐅᓂᖏᓐᓄᑦ ᓱᕋᒃᑐᑦ 
ᐅᒡᕙᓘᓐᓃᑦ ᓄᑖᓂᒃ ᐊᓯᑦᔨᕈᑎᑦ;

•	�ᖃᑦᓯᑖᓚᐅᓇᔭᕐᒪᖔᑕ ᐃᓇᖏᕐᓂᐊᕐᓗᒋᑦ ᐱᖁᑎᑦ (ᐅᑯᐊ 
ᐆᒃᑑᑎᒋᓪᓗᒋᑦ ᑎᒡᓕᑕᐅᓂᖓᓄ, ᐃᒡᓗ ᐃᓵᖅᑕᐅᓂᖓ 
ᐱᖁᑎ ᐃᓇᖏᖅᑕᐅᔭᕆᐊᖃᖅᑐᑦ ᐅᒡᕙᓘᓐᓃᑦ 
ᓴᓇᔭᐅᔭᕆᐊᖃᖅᑐᑦ); ᐅᒡᕙᓘᓐᓃᑦ

•	�ᓇᓕᐊᑐᐃᓐᓇᖅ ᐊᓯᖏᑦ ᑎᑎᖃᑦ ᐅᑯᐊᓗ ᑕᑯᑎᑦᑎᔪᑦ 
ᑮᓇᐅᔭᕐᓂᒃ ᐊᓯᐅᔨᓂᖏᓐᓂᒃ ᐱᔾᔪᑎᒋᓪᓗᒍ ᐱᕋᔭᒍᑕᐅᔪᖅ. 

ᐱᓂᕐᓗᒃᑕᐅᓯᒪᔪᖅ ᐊᑐᕈᓐᓇᖅᑐᑦ ᑕᑕᑎᕆᐊᓕᒃ 34.1 (ᐅᖃᖅᓯᒪᔪᑦ 
ᐱᕋᔭᒍᑎᓂᑦ ᐊᑭᓕᕆᐊᖃᓕᖅᑐᑦ) ᐃᑲᔫᑎᓂᐊᖅᑐᑦ ᑎᑎᖃᑦ ᑮᓇᐅᔭᓂᒃ 
ᐊᓯᐅᔨᓂᕐᓂᒃ.

ᐱᓂᕐᓗᒃᑕᐅᓯᒪᔪᖅ ᐱᔪᓐᓇᐅᑎᖃᖅᑐᑦ ᑲᓇᑕᒥ

ᓇᑭᑦ ᑐᑭᓯᒋᐊᕐᕕᒃᓴᓂᒃ ᐱᑕᖃᖅᐸ?
ᑕᐃᒪᓗ ᐃᒡᕕᑦ ᐅᒡᕙᓘᓐᓃᑦ ᑭᓇᑐᐃᓐᓇᖅ ᖃᐅᔨᒪᔭᐃᑦ ᐱᓂᕐᓗᒃᑕᐅᓯᒪᒍᓂ ᐱᕋᔭᒃᓯᒪᔪᓂᑦ, ᐃᑲᔪᖅᑕᐅᕕᒃᓴᖃᖅᐳᑎᑦ. ᑕᒪᕐᒥᒃ ᑲᓇᑕᐅᑉ ᐊᕕᒃᑐᖅᓯᒪᔪᖏᑦ 
ᐊᒻᒪᓗ ᑎᐅᓕᑐᐊᓕᔅ ᐱᔨᑦᑎᕋᐅᑎᖃᖅᑐᑦ ᐱᓂᕐᓗᒃᑕᐅᓯᒪᔪᓄᑦ ᐱᕋᔭᒃᑕᐅᓯᒪᔪᓂᑦ. ᐃᑲᔪᕈᓐᓇᖅᑐᑦ ᑐᑭᓯᔪᒪᔭᖏᓐᓂᒃ ᐅᒡᕙᓘᓐᓃᑦ ᐊᓯᖏᓐᓂᒃ 
ᐃᑲᔫᑎᔪᓐᓇᖅᑐᓂᒃ. ᐅᓇ ᐱᓂᕐᓗᒃᑕᐅᓯᒪᔪᖅ ᐱᔨᑦᑎᕋᐅᑎᖏᑦ ᐃᑲᔪᕈᓐᓇᖅᑐᑦ ᐃᑲᔪᖅᑕᐅᑎᑦᑎᓪᓗᑎᒃ ᐱᓂᕐᓗᒃᑕᐅᓯᒪᔪᓄᑦ ᐱᔨᑦᑎᕋᕐᕕᖕᓄᑦ 
ᖃᓂᒋᔭᖓᓃᑦᑐᓄᑦ:

http://www.justice.gc.ca/eng/cj-jp/victims-victimes/vsd-rsv/index.html

